
پوختە      

يەكێك لە هونەرە جوانەكان كەرەستەى تايبەتيى خۆى هەيە؛ بۆ نموونە كەرەستەى هەروەكو چۆن هەر 

كەرەستەى ئەدەبيش . وێنەكێشان رەنگە و هى سەما جووڵەيە و هى پەيكەرتاشيى بەردە و هى مۆسيقا دەنگە

بتوانێت زمان زمانە. كەواتە دەتوانين بڵێن كە ئەدەب بەكارهێنانێكى هونەرييانەى زمانە. بۆ ئەوەى شاعيريش 

بە شێوەيەكى هونەريى بەكاربهێنێت و داهێنان بكات، پێويستە شارەزاييەكى باش ى لە هونەرەكانى رەوانبێژيدا 

هەڵبەت رەوانبێژى و زمان پاراويى بۆ هەموو مرۆڤێك گرنگە، چونكە ئەگەر لەپاڵ هەموو زانيارى و . هەبێت

پاراو بدوێت و بنووسێت ئەوا بە دڵنياييەوە ناتوانێت  رۆشنبيرييەك كە هەيەتى، ئەگەر نەتوانێت بە زمانێكى

پەيامى خۆى بە بەرانبەر بگەيەنێت. جا ئەگەر ئەمە بۆ كەسێكى ئاسايى وابێت دەبێ بۆ شاعيرێك چەند 

 گرنگ بێت؟ 

يەكێك لەو هونەرانەى رەوانبێژى كە زۆر جێگاى بايەخى شاعيرانە و لە رێگەيەوە داهێنان و ئاستى بەرزى 

هونەرى جوانکارييە. كەواتە جوانكارى بەشێکى گرنگە لە ڕەوانبێژیدا، لەلایەن خۆيان پيشاندەدەن، هونەريى 

بایەخێکى زۆرى پێدراوە، یەکێکە لەو هونەرانەى پانتاییەکى فراوانى لە دیوانى  نەوەە شارەزایان و شاعيرا

ایەکى تایبەتى دراوەتێ، چونکە بە بەه بە بەراورد بە هونەرەكانى ديكەى رەوانبێژى شاعيراندا داگيرکردووە و 

دەبیننەوە، هەروەها لایەنێکى بەسوودیشە  داهۆيەوە شاعيران، جوانکارییە ئەدەبیيەکان لەنێو ئەم هونەرە

لە دوو بەش ى مۆسیقاى دەرەوە و ناوەوە، لە شیعرى شاعيراندا. هونەرى جوانکاریش دروستكردنى لە 

جوانكارى واتایى(ن، ئەمانەش ڕاستەوخۆ پەیوەندیيان بە  ئەوانیش )جوانکارى وشەیى و سەرەكى پێكدێت؛

دید و بۆچوونى شاعيرانەوە هەیە، کە وایان لێدەکات،  بە دواى ئەو وشە و ڕستانەدا بگەڕێن بۆ ئەوەى 

رۆڵى بەرچاويان هەيە لە  بتوانن وێنەیەکى جوانى هونەرى بهێننە ناو دنیاى شیعرەوە، لە لایەکى ترەوە

دەرەوە و ناوەوەى وشەکان و هاتنى چەند جارەى وشە لە پاتکردنەوە و گێڕانەوەیدا،  ئاوازى  دروستكردنى

لەنێو  ئەم هونەرە جوانکارى بێنە ئاراوە، بۆیە دەبینين تا دێت پێگەى ەكانىهونەر  ەنئەمانە هەمووى وا دەک

 .دەكات دیوانى شاعيراندا بە شێوەیەکى بەرچاو زیاد

 پێشەکی        

ڕەوانبێژى ئاستى سەرکەوتنى شاعير لە دەقى شيعرييدا ديارى دەکات، بوونى 

ئەم زانستە بە شێوەیەکى سەرکەوتوو لەناو دەقى ئەدەبیدا، ئاست بەرزى دەق 

خاليد ئاغاى حيسامى )هێدى(يش، يەكێكە لەو و شاعيريش دەردەخات. 

رەوانبێژى لە شاعيرە گەورانەى كە بە شێوەيەكى بەرچاو و هونەريى، هونەركانى 

شيعرەكانييدا بەكارهێناوە و وەستاييەكى چاكى پيشاندواە، بە تايبەتييش 

هونەرەكانى جوانكارى، لەم سۆنگەيەوە ئەم توێژينەوەيە هەوڵدەدات كە 

هونەرەكانى جوانكارى لە شيعرەكانى هێديدا دەستنيشانبكات و رێژە و ئاستى 

نەرى جوانكارى لە لاى هونەرى بەكارهێنانى هەر جۆرێك لە جۆرەكانى هو 

ئاوڕى لێ  بە پێى پێويستئەمڕۆش  تاوەكو کەشاعيردا روونبكاتەوە، 

 نەدراوەتەوە.

سنوورى توێژينەوەكەمان تەنيا بريتييە لە هونەرەكانى جوانكارى لە شيعرەكانى 

 هێديدا.

  بۆ ئەنجامدانى توێژينەوەكە ميتۆدى وەسفيى شيكارييمان پەيڕەو كردووە.

ن جگە لە پێشەکى و ئەنجام و لیستى سەرچاوەکان، توێژینەوەکەشما

سەرەتادا زۆر بە كورتى باس ى پێکدێت. لەتەوەر  سەرەتايەكى كورت و س ێلە

يشدا باسمان لە رەگەزدۆزى كردووە و یەکەمجوانكاريمان كردووە. لە تەوەرى 

بە نموونەى شيعرييەوە جۆرەكانيمان روونكردووەتەوە. تەوەرى دووەميش 

ژيەك و نموونەى شيعريى پێويستمان بۆ ئەميش هێناوەتەوە. لە تايبەتە بە د

تەوەرى سێيەم و كۆتاييشدا، هەر بە نموونەى شيعرييەوە باسمان لە 

 پاتكردنەوە كردووە.

 

 چەمک و پێناسەى جوانکارى سەرەتا: 

جوانکارى يەكێكە لە بەشە گرنگەكانى ڕەوانبێژیی و بنەمایەکى گرنگى  

مۆسیقاى ناوەوەى شیعرە، کە بەیاخ بە لایەنى ئێستاتیکاى دەقە شیعرەکە 

پێکهاتووە لە ئاوەڵناوى " ناوێکى واتاییە، لە ڕووى زاراوەوە جوانكارى دەدات. 

ەتە سەر وشەى بکەر لێکدراوى )جوان + کار( و )ى( کە وەک پاشگرێک هاتوو 

(. ١٢: ٢٠١٢) عەبدوڵڵە،" )جوانکار(ى، ناوە واتییەکەى لێ دروستکردووە

زانستێکە کە لە ڕووەکانى ")سيروش شمیسا( لەبارەى جوانکارییەوە دەڵێت :

پەسنى ئاخاوتن دەدوێت و قسەى ئاسایى کەم و زۆر بۆ ئاخاوتنى ئەدەبى 

)شەميسا، " ئەدەبىێت. یان ئاخاوتنى ئەدەبى دەگۆڕێت بۆ شێوازى ڕ دەگۆ 

زانستێکە بەکاردێ بۆ ناسینى جوانى واژە "ارى (. کەواتە جوانک١٨ - ١٧ :١٣٨٦

)گەردى و " و واتا، لە دواى گونجانى لەگەڵ بارى پێویستى گوێگر و خوێنەر

)رەگەزدۆزى،  ( . لە گرنگترین هونەرەکانى )جوانکارى(،٢٤٨ :٢٠١٣ئەحمەد،

گەڵ جۆرەكانياندا، رێژەى بەكارهێنانيان دژيەك، پاتكردنەوە( وەردەگرين و لە

ديارە كە ئەو  .بە نموونەى شيعرييەوە لەم تەوەرانەى خوارەوەدا دەخەينەڕوو

رێانەى ئێمە دەرمانهێناون هەمووى بە پێى ناسين و دركپێكردنى ئێمەيە، بۆى 

 هەيە ئەو رێژانە زياتر يان كەمتربێت.

 

 یەکەمتەوەرى 

 ڕەگەزدۆزى )الجناس(

لقێکە لە زانستى جوانکارى وشەیى، زۆرێک لە شاعيران ئەم جۆرە هونەرەیان 

کە دوو وشە " لە بەرهەمە شیعریەکانیان پەیڕەو کردووە. بەوە پێناسە کراوە 

یان زیاتر لە شێوەدا واتە لەدەنگەکان وەک یەک وابن یان لەیەکەوە نزیک بن، 

)گەردى وئەحمەد، "  بەڵام دەبێت هەریەکەیان ماناى تایبەتى خۆى هەبێت

(. ئەگەر وشەکان یەک مانایان هەبوو ڕەگەزدۆزى دروست نابێت. ٢٤٩: ٢٠١٣

لێرەوە بۆمان دەردەکەوێت کە هونەرى ڕەگەزدۆزى دوو ئەرکى گرنگى هەیە، 

ئەوانیش؛ یەکەم )هاوئاوازى دەنگى( ئەمەش بە لایەنێکى گرنگى پێکهاتەى 

زى مانا( گشتیيەکەیە کە لە هاوچەشنى وشە دادەنرێت. دووەمیان )هاوئاوا

ئەنجامى مۆسیقاى هەردوو وشە هاوچەشنەکە دروستدەبێت. کەواتە 

ڕەگەزدۆزى بە یەکێک لە دیارترین جۆرەکانى مۆسیقاى ناوەوە و بابەتى گرنگى "

 "ڕەوانبێژى دادەنرێت. لەبەرئەوەى لەبنەڕەتدا جۆرێکە لەجۆرەکانى پاتکردنەوە

 (. ٥٣-٥٢ :١٩٧٠)المجذوب، 

دۆزی لە شیعرەکانى هێدى شاعيردا وەک هونەرێک بە شێوەیەکى بەرچاو ڕەگەز 

دەبینرێن. دەتوانين بڵێين لە بەش ى زۆرى شیعرەکانیدا هونەرى ڕەگەزدۆزى 

 بەکارهێناوە، کە لەم جۆرانەى خوارەوە خۆى دەنوێنێت:

بریتییە لە بوونى دوو وشە، لەشێوەدا وەکو ڕەگەزدۆزى تەواو: " .1

وازبن.  ئەمەش جوانییەک و چێژێکى خۆش بە یەک و لە واتادا جیا

(. ئەو وشانەى ١٣ :٢٠١٢)عەبدوڵڵە،  "خوێنەر دەبەخشێت

دا خوارەوە لەم خاڵانە پێويستەڕەگەزدۆزى تەواو دەیانگرێتەوە، 

 وەکو یەک بن:

 جۆرى دەنگ  -١

 ژمارەى دەنگ -٢

 ڕیزبوونى دەنگ -٣

شاعيردا بەکارهاتوون ئەم جۆرانەى ڕەگەزدۆزى تەواو کە لە شیعرەکانى 

 ئەمانەن:

 ڕەگەزدۆزى ئاوێتە:

بە واتاى ناسادەیى ئەو وشانە دێت کە ڕەگەزدۆزيیان لێکەوتووەتەوە، بێ 

%(. بۆ نموونە ١,٢٥)ڕێژەكەيش ى بريتييە لە گوێدانە ڕەگەز و ڕەسەنى وشەکان. 

 شاعير لە هۆنراوەیەکدا  بەناوى  )سۆما( ئەم جۆرە ڕەگەزدۆزییەى بەکارهێناوە.

 کە دەڵێ:

 چەتە  سۆمایى  لە  چاوان  بردن                              

 (٢٣٧:ى)هێدچون بوو سۆمایى لەبیریان کردن                                        

پاتبووەتەوە، لە نیوە دێڕى یەکەم بە واتاى  دێڕەكەدا )سۆمایى( دوو جار لە

بە ماناى خەڵکى  سۆما دێت. سۆما کە بینایى چاوان دێت. لە نیوە دێڕى دووەم 

ناوچەیەکە لە کوردستانى باکورى تورکیا. وشەى )سۆمایى(  وشەیەکى 

 ناسادەیە، لە ناو + پاشگرى )ایى( پێکهاتووە. 

 أ/ ڕەگەزدۆزى تەواوى هاوڕەسەن:

ئەو وشانەى ڕەگەزدۆزیيان پێکهێناوە هاوڕەسەن یان هاوڕەگەزن، وەکو  ەوات

 ئەوەى هەموویان )ناو( بن یان )کردار( بن.

يدا %( ڕەگەزدۆزى تەواوى هاوڕەسەنى لە شیعرەکان٦,٢٥شاعير بەڕێژەى )

 . بۆ نموونە لە شیعرى )ئاوات(دا دەڵێت:بەكارهێناوە

 عەزیزم  کاتێ  هاتى  شانەکەى  زولفى  سەرشانت                         

 (٣١٣:دى)هێمن گوتم سەد  خۆزگە دەنکى شانە بام و شا نەبام                         

كە هەردووكيان هەر (دایە، نەبامڕەگەزدۆزى لەنێوان وشەى )شانە بام( و )شا 

كارن. بەڵام لە يەكەمياندا ئەرێيە و لە دووەمياندا نەرێيە. واتە دەكرێ بڵێين كە 

بەم ئەرێ و نەرێيە دژيەكيش ى دروستكردووە و ئەمجا بە هۆيەوە رەگەزدۆى 

تەواوى دروستكردووە. شاعير دەخوازێت كە دەنكى )شانە( بێت )ئەرێ( و )شا( 

 نەبێت )نەرێ(. 

 ى تەواوى تەبا:ب/ ڕەگەزدۆز 

ئەو وشانەى ڕەگەزدۆزى تەبا دروستدەکەن. لە شێوەدا وەکو یەکن، بەڵام لە  

واتا یەکێکیان ناو بێت و ئەویتریان کار یا "ناوەڕۆک و ڕەگەزدا لێک جیاوازن 

ئاوڵناو بێت. یا بەپێچەوانەوە ئەوەیە کە دوو وشە لە یەک ڕەگەزدا نەبن، لە 

( بەکارهێنانى ئەم 12: ٢٠١٢)جامى، "کاردوو جۆرى جیاواز بن وەک ناو و 

%(یە. بۆ  ٢,٥جۆرەى ڕەگەزدۆزى لە شیعرەکانى شاعيردا زۆر کەمە ڕێژەکەى )

         نموونە:

 هەست ئەکەم لێرە لە دەوروبەرى دێ                         

                      (٢٦٠ :ىهێد)  جێیى  هەڤاڵانى  ترى   پێ  شک  دێ                                        

وشەى )دێ( لە کۆتایى هەردوو نیوە دێڕەکەدا هاتووە. لە شێوەدا هەردووکیان 

وەکو یەکن بەڵام لە واتادا هەریەکێک لەدوو وشەکە واتایان لێک جیاوازە. 

)دێ(ى یەکەم بەواتاى لادێ هاتووە )دێ(ى دووەم بەواتاى پێشکهاتن دێت کە 

 مەش ڕەگەزدۆزى تەواوى تەبا دروستبووە.کارێکى ڕانەبردووە. بە

 ڕەگەزدۆزى ناتەواو: .1

لە شێوەدا کتومت وەكو ييان لێ دروست دەبێت، ئەو وشانەى ڕەگەزدۆز لێرەدا 

دەبێت  ش، بەڵام لەیەکەوە نزیکن. جیاوازییەکەيەیەک نين. جیاوازییان هە

 تەنیا یەکێک لەم خاڵانە بێت.

 ژمارەى دەنگەکان  -١

 جۆرى دەنگەکان -٢

 ڕیزبوونى دەنگەکان -٣

یان جۆرى پیتەکان جیا بێ، یان ژمارەى پیتەکان بەقەد یەک نەبن، یان  ەوات

نابێ دوو مەرج پێکەوە لەیەک وشەدا کەم بن، ئەگەر "ڕیزى پیتەکان گۆڕابێ. 

دوو مەرجى جیاواز لە وشەکان کەم بێت. ئەوە وشەکان نابنە ڕەگەزدۆزى 

ەیە، وەکو )جودا، زیاد و پێچەوانەیى و ، ئەمەش زیاتر لە جۆرێکى ه"ناتەواو

     (٩٥  :٢٠١٧)صابر،  هاوکێش ى و کەرتى..... هتد(

ڕەگەزدۆزى ناتەواو لە شیعرەکان هێدى وەک دیاردەیەکى گرنگى هونەرى 

بەکارهێنراوە. دەتوانين بڵێين بەگشتى لە شیعرەکانیدا هەیە. ئەم جۆرانەى لە 

 :هۆنراوەکانى شاعير بەديدەکرێن ئەمانەن

 أ/ ڕەگەزدۆزى ناتەواوى جودا:

بریتیە لە بوونى دوو وشە، کە ژمارە و شێوەى ڕیزبوونى پیتەکانیان وەک یەک 

، بەڵام یەکێ لە پیتەکان لە یەکترى جیاوازبن، شاعير بە ڕێژەیەکى بەرچاو نب

( جار پات ٤٧٥ڕەگەزدۆزى ناتەواوى جودا پەیڕەو کردووە. کە زیاتر لە )

%(  ئەم جۆرە هونەرەى لە شیعرەکانیدا بەکارهێناوە.  ٩١ ,١بووەتەوە بەڕێژەى )

 نموونەى ناتەواوى جودا ئەمانەن: 

 باس ى جوانیت گەر لە کۆڕێ، بێتە گۆڕێ یەک بەیەک                         

  (٣٦٠:ێدى)هگوارە  دێ  ڕازێکى  دێنێ ،  بازنە دێ ، پاوانە دێ                       

ڕەگەزدۆزى ناتەواوى جودا لە نێوان وشەکانى )کۆڕێ( و لەم دێڕە هۆنراوەیە 

)گۆڕێ( دایە، چونکە پیتى سەرەتایان جیایە، لە یەکەمیان)کاف( و لە 

 دووەمیان )گاف(ە. کەواتە ڕەگەز دۆزى ناتەواوە لە جۆرى دەنگ..

ەک مەهاباد کوردستان لە خەمێ ن---ئەو دەم شارەى مەهاباد لە تەمێ دا      

 (         ٣١٦ :)هێدى دا  

)تەم( و )خەم ( تەنها لە پیتى سەرەتا لێک جیاوازن، کە لە یەکەم )ت( و 

 دووەمیان )خ(ە. ئەمەش ڕەگەزدۆزى ناتەواو لە جۆرى جوداى بەرهەم هێناوە.

 ب/ ڕەگەزدۆزى ناتەواوى زیادە:

، کە دوو وشە، لە شێوە و ریزبوونى رەگەزدۆزييەئەمەش جۆرێکى ترى  هونەرى  

یان یەک بن، بەڵام ژمارەى پیتەکانیان وەکو یەکتر نەبن، "واتا یەکێ لە پیتەکان

وشەکان پیتێک یان دووپیتى زیادەى تێدا بەديدەکرێت. ئەگەرپیتە زیادەکە لە 

سەرەتا یان ناوەڕاست بێت. ئەوە بەڕەگەزدۆزى  ناتەواوى زیادە دادەنرێ" 

ەواوى زیادە لە (.  ڕێژەى بەکارهێنانى ڕەگەزدۆزى نات44: ١٣٨٨)بابایى، 

%(. هەروەک لەم نموونانەدا زیاتر  ٠٧,٥٤شیعرەکانى هێدیدا دەگاتە )

 دەردەکەون کە پیتە زیادەکە هەر جارەى دەکەوێتە شوێنێکى وشەکەوە.

 کوردە بۆ یەک  دەبنە  نێچیروان                      

 (٢٧٣ :دى)هێ     کورد نەبێ کێى ترە نێچیرى وان                                    

وشەى )نێچيرى وان(  پیتى ناوەڕاستى )ى(ە، لە وشەى )نێچيروان( زیاترە. 

ئەگینا جۆر و ژمارە و ڕیزبوونى شێوەى پیتەکانى تریان وەک یەکە، بەمەش 

 ڕەگەزدۆزى ناتەواوى زیادە بە یەک پیت دروست بووە.

ڕەگەزدۆزى ناتەواوى زیادە لە وشەکانى )ڕۆژان( و )ژان(  لەم دێڕەى خوارەوە،

 دایە. یەکەمیان دووپیتى )ر، ۆ(ى، لەوشەى دووەمى )ژان(زیاترە. 

 (٢١٢ :)هێدىرینت لێ دێتەوە ژان           ب ---ئەزانم ڕۆژێک لە ڕۆژان             

 هێدى لەهۆنراوەیەکى تردا بە ناونیشانى )نامەیەک بۆ کاوە( دەڵێت:

 تا کەنگێ  زەمانى  بێ  زمانى                      

  (٢٨١ :ى)هێدبا بەس بێ  وچانى  وێژەوانى                                          

وشەى )زەمانى( پیتى ناوەڕاستى )ە(بزوێن، لە وشەى )زمانى( زیاترە. ئەگینا جۆر 

ەش ڕەگەزدۆزى و ژمارە و ڕیزبوونى شێوەى پیتەکانى تریان وەک یەکە، بەم

 ناتەواوى زیادە دروستبووە.

 ج/ ڕەگەزدۆزى داتاشراو:

هەردوو وشەکە لەیەک بنەما دروستکرابن، ئەم جۆرە "ئەو جۆرەیە  

ڕەگەزدۆزییە مۆسیقایەکى ئاوازدار بە دێڕە شیعرەکە دەبەخش ێ، گرنگى ئەم 

جۆرە بەکارهێنانە لەمۆسیقادا دەگەڕێتەوە بۆ پێداگرى شاعير لەسەر ئەم 

(. ئەم جۆرەى 85: ٢٠١٠)ئەحمەد، "انە و گرنگى وشەکان لەلاى شاعيروش

ڕەگەزدۆزیش لە هۆنراوەکانى )هێدی(دا زۆر کەمە ڕێژەى بەکارهێنانى دەگاتە 

 %(. بۆ نموونە: ٠٠,٢١)

 بولبولى  مەست  هەڵوەداى   یاقووتى   ناو  پیرۆزەیە                     

  (١٧٥ :)هێدىر  دەنێتە سەر  سەرین          دەردەدارى  عیشقە  کەنگێ سە       

وشەى )سەر( و )سەرین( ڕەگەزدۆزیان دروست کردووە. بنەماى دروست بوونى 

   هەردوو وشەکە یەکە.

        د/ ڕەگەزدۆزى لار:

دروست دەبێت کە لەڕووى  دائەم جۆرە ڕەگەزدۆزییە لە نێوان ئەو وشانە   

ژمارە و شێوە و ڕیزبوونیان وەک یەکە بەڵام جۆرى پیتەکان لێک جیاوازن. 

بریتییە لە جیاوازى شێوەى ئەو پیتەى وشەکان، کە "کەواتە ڕەگەزدۆزى لار 

کە لەم پیتانەدا  وەک هەبوون و نەبوونى ) . ( خاڵ .ڕەگەزدۆزى دروستکردووە

)صابر،  "ڵ(... هتد -ڕ(، )ل -ق(، )ر-)ف  ،خ( –ز(، )ج  -دروست دەبێت. )ر

(. ڕێژەى بەکارهێنانى ڕەگەزدۆزى ناتەواوى لار لاى شاعير دەگاتە ٩٨: ٢٠١٧

 دا دەردەکەوێت.يە%( وەک لەم نموونە٠٠,٦٤)

ە ڕەنگ و شکڵى جۆربە جۆر    ل ----دەست و پەیوەند و موچە خۆر                

                  (٢١٠:)هێدى

دۆزییەکە لە نێوان هەردوو وشەى )جۆر( و )خۆر( دروست بووە. کە لە ڕەگەز 

             وشەى یەکەم )ج( و لە وشەى دووەم )خ(یە.

        هـ/ ڕەگەزدۆزى ناتەواوى پێچەوانەیى:

ئەو "ئەوەیە کە لەنێوان دوو وشە یان زیاتر ڕیزى پیتەکانیان وەکو یەک نەبێ.  

پێچەوانە دروستدەکەن. وشەى دووەمیان  دوو وشەیەى ڕەگەزدۆزى ناتەواوى 

 :٢٠١٢)عەبدوڵڵە،  "ڕیزبونى  پیتەکانی پێچەوانەى ڕیزبوونى وشەى یەکەمە

 %(یە، بۆ نموونە:  ٠٠,٤٣ى لاى هێدى)ەي(. پەیڕەوکردنى ناتەواوى پێچەوان٢٧

ڕەشاش وەک کەوى سەربەردان         دەى خوێند بۆ جاش ى            

                                                                            (   ٢١٥ )هێدى: سەرگەردان     

وشەکانى )وەک، کەو( دوو وشەن هەردووکیان لە ڕووى حۆر و ژمارەى  

پیتەکانیانەوە وەکو یەکن، بەڵام شێوەى ڕیزبوونى پیەتەکان وەک یەک نين، 

وشەکە، بەڵام لەوشەى )کەو( پیتى )کاف( لەوشەى )وەک( کەوتووەتە کۆتایى 

ڕیزبوونى پیتەکانیان تەواو پێچەوانەى یەکن. واتە  لە سەرەتاى وشەکەیە.

هەردوو وشەکە لە سەرەتاوە بۆ کۆتایى یان لە کۆتایى بۆ سەرەتا 

دەخوێنرێنەوە، جارێ بە )کەو( جارێک بە )وەک(. بەمەش ڕەگەزدۆزى ناتەواوى 

ى ناتەواوى پێچەوانە، ڕەگەزدۆزى پێچەوانە دروستبووە، جگە لە ڕەگەزدۆز 

ناتەواوى )جودا(ش لە نێوان وشەى )سەربەردان( و )سەرگەردان(یش هەیە. 

کە دوو پیتى ناوەڕاستیان جیایە، لە وشەى نیوە دێڕى یەکەم )ب( و لە وشەى 

نیوە دێڕى دووەم )گ(یە، ئەمش توانا و لێهاتووى شاعير دەردەخات، لە 

 نبێژى. بەکارهێنانى هونەرەکانى ڕەوا

سەرجەمى ئەو جووتە وشانەى کە ڕەگەزدۆزى تەواو و ناتەوایان بەهەموو 

( جووتە وشەیە، ٥١٥جۆرەکانیانەوە لە شیعرەکانى )هێدی(دا دروستکردووە )

( جاریش ڕەگەزدۆزى ٥٠٦%( و )٠١, ٧٤( جار ڕەگەزدۆزى تەواوە  ڕێژەکەى )٩)

رە و %(ە کە لەم خشتەیەدا جۆر و ژما ٩٨,٢٥ناتەواوە. کە ڕێژەکەى )

 ڕێژەکەیان دەخەینەڕوو. 

٥١٥    

  

 ڕەگەزدۆى 

      

  

 ڕێژەى سەدى

 

 ژمارەى  

 بەکارهێنان      

   

 جۆرى ڕەگەزدۆزى

 ناتەواو           

 

 ژ

ڕێژەى 

 سەدى

ژمارەى   

 بەکارهێنان  

 جۆرى ڕەگەزدۆى 

 تەواو

 

 ژ

 

 

   ڕەگەزدۆزى تەواو ٩       %   ٠١,٧٤  ڕەگەزدۆزى ناتەواو ٥٠٦      %   ٩٨,٢٥

  -١ تەبا ٣     %  ٣٣،٣٣ -١ جودا       ٤٧٥     %   ٩٠,٣١

  -٢ هاوڕەسەن ٥     %   ٥٥,٥٥ -٢ زیاد       ٤٢      %   ٠٨,٣٠

  -٣ ئاوێتە ١     % ١١,١١ -٣ لار         ٣       % ٠٠,٥٩

  -٤     -٤ داتاشراو      ٢       % ٠٠,٣٩

       پێچەوانەیى      ٢       % ٠٠,٣٩

 

 تەوەرى دووەم

 دژیەک )التضاد(

لە زانستى ڕەوانبێژیدا وەک یەکێک لە هونەرەکانى جوانکارى واتایى 

دوو وشەیە کە دژ و پێچەوانەى یەکتربن. ئەم  بريتييە لەتەماشادەکرێت. 

گرتووەتەوە. تواناى زۆرى ئەو  داهونەرە پانتاییەکى فراوانى لە شیعرى شاعيران

ئەم "شاعيرانەش ى دەرخستووە، کە بایەخیان بە ڕووخسارى شیعرى داوە. 

هونەرە لاى عەرەبەکان بە ڕەگەزێک لە ڕەگەزەکانى قسەکردن دادەنرێت. 

 "ەوەیە کە وشەکە دوو ماناى جیاوازى دژ بەیەک ببەخشێتمەبەستیش لێى ئ

(.  دەتوانين بڵێين دژیەک بە بنەمایەکى گرنگى ٤ :١٩٩١)السجستانى، 

بریتيیە لە کۆبوونەوەى "پێکهاتەى مۆسیقاى ناوەوەى شیعریش دادەنرێت. کە 

 و دلۆڤاننێوان دوو ماناى دژ و هاوبەرامبەریەک، وەکو خواى مەزن 

ود  و  ))دەفەرموێ: 
ُ
هُمْ رُق ا و 

ً
اظ

 
يْق

 
بُهُمْ أ حْس 

 
ۆکى هاوەڵانى لە چير. (١٨ :(( )الكهفت

)قاسم،   "ئەشکەوتدا، وایان دەزانى کە بێدارن، بێداریش پێچەوانەى خەوتنە

٦١٥: ٢٠١٢). 

 ڕێژەیەکى فراوان بایەخى بە هێدیش زۆر سوودى لە م هونەرە وەرگرتووە و بە

یەک لە شیعرەکانیدا دەبینرێت. ئەم  بەلایەنى جوانکارى داوە و  وشەى دژ 

و پاراوتر  ڕهونەرەش وایکردووە کە مۆسیقاى ناوەوەى شیعرەکانى جوانتر و تە

چونکە دژیەک ڕۆڵێکى گرنگ و بەرچاوى هەیە بۆ پێکەوەلکاندنى  ،کاتب

 :دوو جۆرە دژيەك ڕاستەوخۆ لەنێوان هەردوو وشە دژ واتاکە.  بەگشتى

 (.نى، نەرێنى)ئەرێ

 ئەرێ )فەرهەنگى(:دژیەکى  .1

ئەوەیە وشەکان هەریەکە لە ڕەگەزێکى سەربەخۆبن، لە مانادا دژ و پێچەوانەى 

...هتد(. یان  ژيان و مردنیەکتربن وەکو: )شەو و ڕۆژ، گەور و بچووک، 

دوو وشەکانى )دژیەک( لە فەرهەنگدا دوو "بەواتایەکى تر لەم جۆرە دژیەکەدا 

ى نێوانیان پەیوەندییەکى سروشتیيە، سەرچاوەى لێک جیایان هەیە و پەیوەند

 (.٨٦ :٢٠١٢)عەبدوڵڵە،  "نەک پەیوەندییەکى دروستکراو

 ئەمانەن: ێندەبینر  هێديدا)دژیەکى ئەرێنى( کە لە شیعرەکانى  انەىئەو جۆر 

 دژیەک لەنێوان دووناودا: -أ

، لە ناودا دەردەكەون واتا ئەو دوو وشەیەی دەبن بە دژ و پێچەوانەى یەکترى 

%(. بۆ نموونە  لە ٤٤, ٢٧لاى شاعير دەگاتە )جۆرە ارهێنانى ئەم ڕێژەى بەک 

 هۆنراوەى )خەمى من(دا شاعير دەڵێت:

 ڕازى  منیان  زۆر  لەلایە و ناى درکێنن

 (٤٠٣ :)هێدىتۆ مەزانە بەدایک و باوک پەروەردە بون           

بە لێرەدا )دايك و باوك( ئەگەرچى هەميشە تەواوكەرى يەكترن بۆ درێژەدان 

نەسلى مرۆڤايەتى، بەڵام هەردووكيان ناون و هەر يەكەشيان لە رەگەزێكى 

 جياوازن )نێر و مێ( كە ئەمەش مەبەستى ئێمەيە.

 کاردا: دژیەک لە نێوان دوو -ب

واتە ئەو دوو وشەيەى كە دژيەكن هەردووكيان لە كاردا دەردەكەون و لە رووى 

ارهێنانى ئەم جۆرەى دژيەكە واتاشەوە تەواو پێچەوانەى يەكترن، ڕێژەکەى  بەك 

 :بۆ نموونە %(.٠٤,٥٨لە شيعرى هێديدا دەگاتە )

 کارێ پێک نایە بە خۆزگە و بریا

 (٢٧٦ :)هێدىدوژمنى  پێکەنى هەر کەس گریا          

)پێکەنى( و )گریا( دوو کارى ڕابردووى تێنەپەڕن و هەریەکە لە ڕەگەزى 

 سەربەخۆن و دژ و پێچەوانەى یەکترن.

 لە نێوان دوو چاوگ دا: دژیەک -ج

بەکارهێنانى دوو چاوگ لە نیوە دێڕێ یان دێڕە هۆنراوەیکدا، دژو پێچەوانەى 

یەکتربن جۆرێکە لە هونەرى جوانکارى. پەیڕەوکردنى ئەم هونەرە بە ڕێژەیەکى 

%( بۆ ٠١, ٥٢دەگاتە )كە رێژەكەى زۆرکەم لە شیعرەکانى شاعيردا دەبینرێت. 

 نموونە:

 تۆیە و شۆڕش ى ڕزگارییەباس ى خوێنى پاکى 

 (٣٠٦ :)هێدىیان بە سەربەستى ژیان، یا مردنى یەکجارییە           

دا دوو چاوگن، هەریەکەیان لە ڕەگەزى يە)ژیان( و )مردن( لەم دێڕە هۆنراوە

 سەربەخویە و دژ و پێچەوانەى یەکترن.

 نێوان دوو ئاوڵناودا: دژیەک لە -د

ەرێ، دەبێت ئاوڵناو بن و هەر شەیەى کە دەبن بە دژیەکى ئو ئەو دوو 

یەکێکیان لە ڕەگەزى سەربەخۆن، ڕێژەى بەکارهێنانى لە شیعرەکانى هێديدا 

 :بۆ نموونە%(.  ٢٧,٤٨دەگاتە )

 

 هەرچى لەو ناوەیە هەریەک بەجوێ 

 (٢٤٠:)هێدى                        لە شتى کۆن و نوێ بۆم بدوێ  

، لە بنجدا دژو پێچەوانەى )کۆن( و)نوێ( دوو ئاوڵناوى چۆنیەتی سادەن

 یەکترن و لە فەرهەنگيشدا هەریەکە واتایەکى سەربەخۆى هەیە.

 ە نێوان دوو ئاوڵکاردا:لدژیەک  -هـ

واتا بونى دوو ئاوڵکارە لە دێرێک یان نیوە دێڕێکدا. وشەکان پێچەوانەى 

, ١٣یەکترین. پەیڕەوکردنى ئەم جۆرەى دژیەکى ئەرێنى لاى شاعير دەگاتە  )

 بۆ نموونە: %(. ٢٢

 دوور و نزیکى دەگرمە بەرچاو

 (٢٤١ :)هێدى                  هەموو جێگاى بە سەرنجێکى تەواو  

واتاكانيان )دوور( و )نزیک( لە نیوە دێڕى یەکەمدا  دوو ئاوڵکارى شوێنين، 

 نييان دروستكردووە.دژیەکى ئەرێتەواو پێچەوانەى يەكترييە، بەم هۆيشەوە 

 هەنگى(:دژیەکى نەرێ )نافەر  .2

 ×ئەوەیە کە دوو وشەکە بە نەفى یان بە نەهى بووبن بە دژیەک، وەک: )پاک 

ئەو وشانەى دەبنە دژیەکى یەکترى، بە " ەبێ هێز ...هتد(. وات× ناپاک، بەهێز 

یارمەتى ئامرازەکانى نەرێکردن وشەکە دەبێت بە نەرێ، دوو وشە دژ بەیەک و 

ن ڕیشەى سەربەخۆى نییە. بەڵکۆ پێچەوانەکە لە فەرهەنگى زماندا هەریەکەیا

 :٢٠١٩)قادر و فرج،  "هەردووکیان لە بنجدا هەریەک ڕیشە و ڕەگیان هەیە

٤٩.) 

ئەو جۆرانەى )دژیەکى نەرێ( کە بەهۆى ئامرازى نەرێكردنەوە )نەفى( )نە، نا، 

 ئەمانەن: هێديدامە(، بوون بە دژیەک  لە شیعرەکانى 

 وشە  دژیەکەکان ناوبن: -أ

دەبن بە دژیەکى نەرێ دەبێت ناو بن و بە هۆى ئامرازى ئەو وشانەى کە 

نەفییەوە دوو وشەکە دژ و پێچەوانەیى دروستدەکەن. بوونى ئەم جۆرەى 

 . بۆ نموونە:ە%( ١دژیەکى نەرێ لاى هێدى زۆر کەمە. ڕێژەى بەکارهێنانى)

 

 تەڕ پاراوى تۆن ئەزمان لە زاران

 (١٤٦ :)هێدىلە دەس تۆدایە دڵى یار و نەیاران              

لە نیوە دێڕى دووەەمدا  )یار( و )نەیاران( دوو ناون، یەکەمیان ئەرێ و 

دووەمیان بەهۆى ئامرازى )نە(وە بووەتە نەرێی وشەى یەکەم، بەمەش 

نا لە بنجدا هەردووکیان لە سەر ئەگەر دژیەکێکى نەرێیان دروستکردووە. 

 وشەى )یار(ەکە دروستکراون. بنەماى

 وشە دژیەکەکان کاربن: -ب

دوو کار لە دێڕێک یا نیوە دێڕێکدا دەبن بە دژیەکى نەرێ، هەردوو کارەکەش لە 

%( لە شيعرى ٨٣, ٣٣بنەڕەتدا یەک ڕەگەزیان هەیە. ئەم جۆرە بە ڕێژەى )

 :دا بەكارهاتووە. بۆ نموونەهێدى

 ئەو دەمەى وا پشوو نایە لەلایە

 (٣١٥ :)هێدىوا بەهار دێ سروە نایە                ئەو کاتەى 

لە نیوە دێڕى دووەم دوو کار هەیە. )دێ( و )نایە(. کارى دووەم نەرێى کارى 

یەکەمە لە ڕستەکەدا کە بە)نا( نەرێکراوە کە کارێکى رانەبردووى راگەیاندنن، 

ێتەوە. لەم بارەدا )نا(ى نەرێیەکە شوێنى )دە(ى نیشانەى کارى ڕانەبردوو دەگر 

ئەو دوو کارە، دەبن بە دوو وشەى دژ و پێچەوانەى یەکترى،  بەمەش دژیەکى 

 نەرێنى دروستکردووە.

 :وشە دژیەکەکان چاوگ بن -ج

واتا ئەو وشانەى کە بە هۆى ئامرازى )نەرێ(وە دەبن بە دژیەک دەبێت چاوگ 

 بن، کە هەردوو چاوگەکەش لە بنەڕەتدا یەک ڕەگیان هەیە. پەیڕەوکردنى ئەم

 :%(ە. بۆ نموونە٠٣,٣٣) هێدى جۆرەى دژیەک لاى

 دوایى هەر دێ ئەو بون و نەبونە

 (٣٩٢ :)هێدىسەرەنجامى هەموو بونێکى ڕونە                    

وە دێڕى یەکەم )بوون و نەبون( هەیە. )بون( چاوگێکى ئەرێیە و )نەبون( نيلە 

بۆیە هەردووکیان  نەرێى ئەوە، لەسەر بنەماى چاوگى )بون( ئەو دروستبووە، 

یەک ڕەگیان هەیە، نەک دوو ڕەگى سەربەخۆ، بەڵام دژیەکى نەرێنى دروستبووە. 

 کە دژ و پێچەوانەى یەکترن.

 

 اوڵناو بن:وشە دژیەکەکان ئ -د

واتا ئەو دوو وشانەى کە دژیەکى نەرێ پێکدەهێن ئاوڵناون. کە لە بنەڕەتدا 

نراوەیەکدا لەم جۆرە هەردووکیان ڕەگەکەیان یەکە. شاعير تەنها لە هۆ 

 %( بۆ نمونە:٠٣,٣٣دژیەکەى بەکارهێناوە، کە ڕێژەکەى دەگاتە ) 

 ئاش دەگێڕى بۆ نەزانى

 (٣٢٨ :هێدى)                زاناش سەرگەردان بۆ نانى                                     

دەبن بە )نەزان( و )زانا( دوو ئاوڵناون یەکەمیان نەرێیە و ئەوەى تریان ئەرێ. 

ژ بە يەك و وێنەيەكى زۆر تراجيدييان دروستكردووە كە گوزارشت دوو وشەى د

 . لە ناعەدالەتيى ژيانى مرۆيى دەكات

سەرجەم ئەو جووتە وشانەى کە دژیەکیان دروستکردووە. بە جۆرى )ئەرێ و 

( دانە لە ١٤٥(، کە )١٧٩نەرێ(وە لە شعرەکانى )هێدی(دا ژمارەیان دەگاتە )

( دانەش لە جۆرى دژیەکى نەرێیە. کە ٣٤ئەرێ )فەرهەنگى( و ) جۆرى دژیەکى

 .  لەم خشتەیەدا جۆرى ئەرێ و نەرێى دژیەکەکان دیاریکراوە

  دژیەک    ١٧٩          

 ڕێژەى

 سەدى

 ژمارەى  

 بەکارهێنان    

 

 جۆرى دژیەکى 

 نەرێ            

ڕێژەى   ژ

 سەدى

ژمارەى  

 بەکارهێنان

 جۆرى دژیەکى

 ئەرێ           

 ژ

  دژیەکى ئەرێ  ١٤٥   % ٨١,٠٠  دژیەکى نەرێ  ٣٤     %١٨,٩٩

 دژیەک لە نێوان دوو  ٣     %  ٠٨,٨٢

 ناودا           

 -١ دژیەک لە نێوان دوو ناو        ٦٤   %٤٤, ١٣ -١

 دژیەک لە نێوان دوو   ٢٩    %  ٨٥, ٢٩

 كاردا               

 -٢  دژیەک لە نێوان دوو کار         ١٢    % ٠٨,٢٧ -٢

 دژیەک لە نێوان دوو    ١     ,%٠٢,٩٤

 چاوگدا                

دژیەک لە نێوان دوو  ٣    %٠٢, ٠٦ -٣

 چاوگ         

٣- 

دژیەک لە نێوان دوو     ١     ,%٠٢,٩٤

 ئاوڵناودا          

دژیەک لە نێوان دوو  ٣٦   % ٢٤,٨٢ -٤

 ئاوڵناو      

٤- 

دژیەک لە نێوان دوو  ٣٠   %٢٠, ٦٨    

 ئاوڵکار

٥- 

 

 سێیەم:تەوەرى 

 کردنەوە )التکرار(پات

یەکێک لە دیاردە بەرچاوەکانى پێکهاتەى بنیاتى شیعر، لە ئێستا و ڕابردوودا، 

تەکنیکى پاتکردنەوەیە. بە ڕادەیەک، دەتوانرێت بگوترێ هیچ دەقێکى شیعرى 

نییە کە پاتکردنەوەى تێدا پەیڕەو نەکرابێت. هونەرى پاتکردنەوە خەسڵەتێکى 

ڕاستەوخۆى لەسەر  زمانییە و لە شیعردا زۆر بەکاردێت. کاریگەرییەکى

مۆسیقاى ناوەوەى شیعر هەیە، چونکە شاعير لە ئەنجامى پاتکردنەوە، جۆرە 

ئاواز و ئاهەنگێکى تایبەتى بە دەقە شیعرییەکە دەبەخشێت. لە سادەترین 

بریتییە لەوەى کە  قسەکەر زاراوەیەک دێنێ و وەک "پێناسەدا، پاتکردنەوە 

ڕووى واتاوە وەک یەک بن، یان  خۆى پاتى بکاتەوە، جا ئەگەر زاراوەکە لە

 (١٠٦: ٢٠٢٠. )خۆشناو، "جیاوازبن

چەمکى پاتکردنەوە لە دەقى ئەدەبیدا، وەک دیاردەیەکى هونەرى سنوورێکى 

بەرفراوانى هەیە. لەبەرئەوەى زۆربەى ئەو هونەرانەى بەشدارى لە 

و دەرەوەى شیعردا دەکەن وەک )کێش، سەروا،  ەوەدروستبوونى مۆسیقاى ناو 

ێشەى هاوسەروا، ڕەگەزدۆزى...( پشت بە پاتکردنەوە دەبەستن. بە پێى هاوک

قسەى )ابن رشیق القيروانى( پاتکردنەوە دەبێت بە دوو بەشەوە؛ ئەوانیش 

لە )پەسند، ناپەسند( لە هەندێ دەقى شیعرى پەسند دەبێت. کە "بریتين 

ناپەسند  پاتبوونەوەکە لە ئاخاوتن و دەربڕیندا دروست بووبێت نەک لە مانادا.

دەبێت کە دەستەواژە و مانا لە دەقە شیعرییەکە پاتببنەوە. ئەمەش ماناى 

(.  بۆیە پێویستە ٤٦: ١٩٨٣القيروانى،  "دەستهەڵگرتن دێت لە چاوى خوێنەردا 

شاعير زۆر بە لێهاتووییەوە مامەڵە لەگەڵ پاتبوونەوەى دەنگ و وشە و گرێ 

ریى  وا بەکاريبهێنێت سەرنجى دەستەواژەکان بکات و بە شێوەیەکى وردى هونە

 خوێنەر ڕابکێشێت و تام و چێژى پێ ببەخشێت.

کردنەوە دیاردەیەکى هاوکێش ى و هاوئاوازییە و بە پات"کەواتە دەتوانين بڵێين 

دیارترین بنەماى مۆسیقاى ناوەوەى شیعر دادەنرێت و بەو هۆیەوە شاعيران 

ەو هەستەى کە لەناخ و هەر لە کۆنەوە بەکاریان هێناوە و بۆ ڕەنگدانەوەى ئ

(. ئەم پاتبوونەوانەى ٤٦: ٢٠٠٢)کنوانى،  "جۆش و خرۆش ى شاعيردا هەبووە

کانیدا بەکاری هێناون، ئەمانەن: پاتکردنەوەى )پیت، ەکە )هێدی( لە شیعر 

وشە، ڕستە، دێڕ...هتد(. لێرەدا بە شێوەیەکى ڕیزبەندى جۆرى پاتکردنەوەکان 

 ۆيى و ستوونى(دا دەخەینەڕوو:لەلاى شاعير لە هەردوو ئاستى )ئاس

 :وە لە ئاستى ئاسۆییداپاتبوونە -أ 

 پاتکرنەوەى دەنگ : -یەکەم 

دەنگ سەرەكيترين پێکهاتەى زمانە، ئەو کەرستە خاوەیە، کە وشەو 

دەستەواژەى لێ دروست دەکرێت. لەم جۆرەدا ڕێژەیەکى زۆرى پاتبوونەوە هەیە. 

پیت، لەبەرئەوەیە ژینگەى  جیاکردنەوەى دەنگ لە بابەتى پاتکردنەوەى"

پیتەکان کاریگەرییەکى زۆریان لەسەر دەربڕینى دەنگیدا هەیە، هەندێ جار 

(.  هۆکارى ئەمەش 109: ٢٠٢٠)خۆشناو، "بەهێز و هەندێ جاریش بێ هێز

جگە لەو هەڵبژاردن و یەکخستنەى کە شاعير ئەنجامى داوە، بۆ سنورداریى 

 دەنگەکان لەنێو هەر زمانێکدا، دەگەڕێتەوە.

 هاوبزوێن: -أ 

پاتبوونەوەى دەنگێک یان چەند دەنگێکى بزوێنە کە چەند جارێک لە 

بزوێن نابێت. هەرچەندە  شیعرەکەدا پات دەبێتەوە. هیچ بڕگەیەک بەبێ

کاریگەرى دەنگە بزوێنەکان بە بەراورد بە پاتکردنەوەى دەنگە نەبزوێنەکان، 

هێندە دیارنين، بەڵام لە ڕووى ئەرکەوە، هاوکارییەکى  دالەکاتى پاتبوونەوەیان

زۆرى بەرجەستەکردنى مۆسیقاى پاتبوونەوەى پیتە نەبزوێنەکان دەکەن، 

بزوێنى درێژ: ماوەى زەمەنى دێڕ و ڕستە و  پیتە بزوێنەکانیش دوو جۆرن،"

شیعرەکە زیاد دەکات. بزوێنى کورت: ماو کەمى بۆ دەربڕین  دەوێت و خێرايى 

(. شاعير بە ڕێژەیەکى بەرچاو و 120: ٢٠١٧)مەعروف،   "تێکست نیشاندەدات 

 بەپێى گونجان، پیتى بزوێنى لە شیعرەکانیدا پاتکردووەتەوە. بۆ نموونە:

ئەگەر برکە، ئەگەر خەم          دەبێ سەودام لەسەردا بێ هەتا ئەگەر ژانە، 

 (٣٩٢ :)هێدىهەم     

( جار پیتى بزوێنى )ە(ى  لە ئاستى ١٥دا )يەواتە شاعير لەم دێڕە هۆنراوە

 ئاسۆیيدا پاتکردووەتەوە.

 هاونەبزوێن: -ب 

بریتییە لە پاتکردنەوەى چەند پیتێکى نەبزوێن لە دێڕێ یان سەرجەمى 

ەدا، کە بەشدارى لە ئاوازى ناوەوە و دەرەوەى شیعرەکە دەکەن. شیعرەک

 شاعير لە هۆنراوەى )پایز(دا،  دەڵێت:

 غەیرى پێشمەرگە هەر سەنگەرە جێ ى ڕۆژ و شەوى 

 (١٧٨ :)هێدىسەنگەرى    گرتووە   بردوویە ،   زراوى   نەتەوەى        

یە، پاتبووەتەوە و ( جار لەم دێڕە هۆنراوە٨پیتى )ر( بە شێوەیەکى یەکسان )

جۆرێك لە مۆسيقاى دروستكردووە و واى كردووە كە خوێندنەوەى دێڕەكە 

 لەسەر زار زۆر خۆش و ڕەوان بێت.

 پاتکردنەوەى وشە : -دووەم 

بریتییە لە پاتکردنەوەى وشەیەک یان کۆمەڵە وشەیەک زیاتر لە جارێک لە 

ان بۆ شیعرێکى تەواودا یا دێڕە شیعرێکدا پات دەبێتەوە. شاعير 

بەرجەستەکردنى هەڵچوونى دەروونى و هونەرەکانى جوانکارى پەنایان بۆ ئەم 

جۆرە تەکنیکەى پاتبوونەوەى وشە بردووە. بەمەش بنیاتى مۆسیقاى ناوەوەى 

شیعرەکانیان پی بەهێز کردووە. پاتکردنەوەى وشەش بەپێى جۆرى وشە 

ەبنەوە، ئەگەر وشەکان ئەگەر ناوبن، وەک خۆیان پاتد"پاتبووەکە دەگوڕێت، 

 ")کار(یش بن، بەپێى ئەرکە ڕێزمانییەکان گۆڕانیان بەسەردا دێت

 (. پاتکردنەوەى وشەش لاى شاعير چەند جۆرێکە:120: ٢٠٢٠)خۆشناو،

 اتکردنەوەى وشە لە سەرەتای نیوە دێڕى یەکەم و دووەمپ -١

مەبەست لەو جۆرە پاتکردنەوە، زیاتر جەختکردنەوەیە لەسەر مانا و 

مەبەستى ئەو وشەیە، جۆرێکە لە تەکنیک و جوانکارى كە شاعيران لە هەندێ 

لە بەرهەمە شیعرييەکانیاندا پەیڕەویان کردووە. )هێدی(ش یەکێکە لە 

( % ١٦,٥شاعيرانەى ئەم جۆرە پاتکردنەوەیەى لە شیعرەکانیدا بە ڕێژەى ) 

 بۆ نموونە:بەكارهێناوە. 

 شاى ئەو دەمە ناوى ئەژدەهاک بوو 

 (٢٨٥:)هێدىشاى چى ؟ وەکو شێرى سامناک بوو                      

لە لە سەرەتاى هەردوو نیوە دێڕى یەکەم و دووەم وشەى )شا( پاتبووەتەوە. 

ك( نيوە دێڕى يەكەمدا )ناو(ە بە هۆى )ئەژدەهاك(ەوە دەرخراوە، واتە )ئەژدەها

خۆى دەرخەرە. شاعير سەرەتا تەنيا ناوى )شا(ى سەردەمى مادەكانمان بۆ 

ئاشكرا دەكات، دواتر لە رێگەى سەرسوڕمانەوە سيفەت و خەسڵەتى 

لە شێرى سامناك دەچێت.  )ئەژدەهاك(مان پێشكەشدەكات كە چ )شا(يەكە؟

هەرچەندە هەموو شێرێك هەر سامناكە بەڵام شاعير لێرەدا لەبەر كێش و 

 وا ئەم وێنەيەى كێشاوە كە بە بڕواى ئێمە وێنەيەكى زۆر بەهێز نييە.سەر 

 

 یوە دێڕى یەکەم:وشە لە سەرەتا و کۆتایى نپاتکردنەوەى   -٢

جۆریکى ترى هونەرى پاتکردنەوەى وشەیە، کە وەک خۆى پات دەبێتەوە یان 

بەکەمێک گۆڕانکارییەوە. شاعير لەچەند هۆنراوەیەکدا پەیڕەوى کردووە.  

 نموونە:بۆ % ( ٠٢,٦ڕێژەکەى ) 

ەبێ هەر ئەسرینە    هگەر تەڕایى  - - -شینى ئەو ناوە هەموى جێ شینە 

 (٢٥٠:)هێدى

یان و تاسەى دەروونى خۆى دەکات لە کاتى دەربەدەرى و شاعير باس ى باردۆخى ژ 

جێهێشتنى شار و زێدى خۆى، هەست بە دڵتەنگى و تێکچوونى لایەنى دەروونيى 

دەکات، واى لێکردووە خەم دایبگرێ و شين بکات، گەر شتێ ئاسودەى بکات، 

 فرمێسکەکانییەتى.

نیوە دێڕى  اتکردنەوەى وشە لە کۆتایى نیوە دێڕى یەکەم و سەرەتاىپ  -٣

 دووەم

ئەمەش یەکێکى ترە لە تەکنیکەکانى پاتکردنەوەى وشە، کە شاعير لە 

%( هەروەک لەم  ٠٥,٦٨شیعرەکانیدا پەیڕەوى کردووە. ڕێژەى بەکارهێنانى ) 

 هۆنراوەیەدا دەڵێت:

 جێژنى کۆن و ساڵى تازەى کوردەوارى هاتەوە

 (٣٠٤ :ێدى)ههاتەوە  ئاگرى خەباتى  ئەو گەلە خۆش کاتەوە        

شاعير لەم دێڕەدا مەبەستى هاتنى نەورۆزە، کە بۆنەیەکى نەتەوایەتى کۆردە، لە 

کۆتایى وەرزى زستان و سەرەتاى وەرزى بەهارى هەموو ساڵێکدا  تاکى کورد بە 

بۆيە لە خۆشيى  پەرۆشەوە چاوەڕێى دەکات، خۆش ى و شادى خۆیان دەردەبڕن،

 اتەوە.نەورۆزدا دووجار وشەى )هاتەوە( پات دەك 

اتکردنەوەى وشە لە سەرەتاى نیوە دێڕى یەکەم و کۆتایى نیوە دێڕى پ -٤

 دووەم

هونەرى پاتکردنەوەى وشە لەم جۆر لاى شاعير  ڕێژەیەکەى کەمە و دەگاتە ) 

 بۆ نموونە .% (٠١,٢٩

 دێم گیانى شیرین لەبەر پێى داوێم

 (٣٤٨ :)هێدىتا چیاى شیرین بەرە و پیرى دێم  

دێڕەدا، باس لەقوربانیدان و بەختکردنى گیانى خۆى دەکات، کە شاعير لەم 

بی بەخشێت لە پێناو سەرکردەى شۆڕش ى ئەیلول و ڕادەى خۆشەویستيیەکەى 

بە جۆرێک بووە، هەمیشە لە پێشوازيدا بێت. وشەى )شيرین(یش، دووجار لە 

، ناوەڕاستى هەردوو  نیوە دێڕەکە پات بووەتەوە، لە ڕووى پێکهاتەوە ئەرکەوە

وشەى )شيرین( لە نیوە دێڕى یەکەم ئاوەڵناوە، ئەرکى دیارخەرى ناوە، لە نیوە 

 دێڕى دووەمدا، وشەى )شيرین( ناوە، ديارخەرى ناوێکى دیارخراوە

ئەو وشانەى کە خۆیان لە دوو بەش ى وەک یەک پاتکراو  پاتکردنەوەى - ٥

(. شاعير هتد وەک: ) نم نم، دەستە دەستە، پۆل پۆل، تاقم تاقم...پێکهاتوون. 

 بۆ نموونە:ى بەکارهێناوە. يە% ( ئەم جۆرە دووبارکردنەوە ١٦,٧٩بە ڕێژەى ) 

 دەم دى گوێ لە واژەى شیرینى تۆ دەگرن 

 (٣٥١)هێدى: پۆل پۆل پەرى بەجوێ ئەستێر بە جوێ                 

 يەش خۆى لە خۆيدا چەند جۆرێكە:ئەم جۆرە پاتکردنەوە

 پاتکردنەوەى دوويى: -١

لە دووبەش ى وەک یەکى پاتکراو  كە ست لە پاتکردنەوەى ئەو وشانەیەمەبە

پێکهاتوون   کە وشە پاتبووەکە دووجار بەدواى یەکدا دێت. لە ڕاستیدا ئەمە 

بچووکترین سنوورى پاتکردنەوەیە. شاعير بە چەند شێوەیەکى جیاواز لە 

 :لەمانە پێکدێت يەشیعرەکانیدا بەکاریهێناوە. ئەم جۆرە پاتکردنەوە

 یەک پاتکردنەوە : -ا

 لە هەرێمى سەودا سەران

 (٣٥٥ :)هێدى دەکرێ سەوداى گران گران      

لەم دێڕەدا وشەى )گران گران( دووجار پات بووتەوە. ئەمەش جۆرێکە لە 

 جوانکارى وشەیى شاعير پەیڕەوى کردووە.

 دوو پاتکردنەوە : -ب

 :لە سنوورى دێرە شیعرەکەدا. بۆ نموونە وشە پات دەبێتەوەدوو ێرەدا ل

 بێ وەفایى تۆ گوڵم واى کرد بەڵێنم دا ئیتر

 (٣٢٧ :)هێدىخەم نەخۆم بۆ وردە خاڵان کەم کەم و دەم دەم نەبێ      

لەم دێڕەدا شاعير لە داخى بێ وەفايى يار، پشت لە دڵ دەكات و عەقڵ دەكات 

ۆر بە دەگمەن نەبێت ئيتر بە خاوەن بڕيار، بۆيە بەڵێن بە خۆى دەدات كە ز 

لە نیوە دێڕى دووەمدا، وشەى )کەم( وەک   خەم نەخوات بۆ يارێكى بێ وەفا.

ئاوڵکار دووجار بە هاوشێوە و هاوواتا پاتکراوەتەوە، هەر لە نیوە دێڕى دووەمدا 

لەدواى ئەم پاتکردنەوەیە، وشەى )دەم( وەکو ناوێک دووجار بە هاوشێوە و 

 هاوواتا پاتکراوەتەوە.

 پاتکردنەوەى سێى: -٢

، کە وشە پاتبووەکە س ێ جار بەدواى یەکدا دێت. يەئەو پاتکردنەوەیە

لەڕاستیدا ئەمە سنوورێکى فراوانترى پاتکردنەوەیە. لەو کەمتر پاتکردنەوەى 

 دووییە. بۆ نموونە:

 شەربەت شەربەت شەربەت چى یە

 (١٦٨)هێدى: دەى جا چبوو ئاوەکى یە                         

پاتکردنەوەى وشەى )شەربەت( س ێ جار لە نیوە دێڕى یەکەم، جۆرێک لە 

بێزارى و نامۆ بوونى شاعير، بە خواردنەوەى شەربەت  نیشاندەدات، لەبەر 

ئەوەى بووە، بە هۆکارى لە تێکدانى خۆش ى شادى ئەو کاتەى  شاعير تێیدا 

 بووە.

دێڕى یەکەمدا  نيوەوشەى )شەربەت( ناوە و لە ڕوو پێکهاتنەوە، سادەیە، لە 

 س ێ جار پاتبووەتەوە.

 اتبونەوەى وشە لە کۆتایى نیوە دێڕى یەکەم و دووەم:پ - ٦

واتە پاتبوونەوەى دوو وشەى وەک یەکە لە کۆتایى نیوە دێڕى یەکەم و نیوە 

دێڕى دووەم.  ڕێژەی بەکارهێنانى ئەم پاتکردنەوەیە، لاى شاعير زۆرە و دەگاتە ) 

 %( بۆ نموونە: ٢١,٤٤

 (٣٣٧)هێدى:   کێو نابڕێ دەنگى کەوى     کێوى بانگ دەکاتە کەوى     

واتە کێو دەنگى کەو نابڕێت، کاتێک کێو بانگى کەو دەکات، وشەى )کەو( لە 

کۆتایى هەردوو نیوە دێڕەکەدا، بە ئەرکى جیاواز هاتووە، لە نیوە دێڕى یەکەم 

 دیارخەرى ناوە، لە نیوە دێڕى دووەم  دیارخەرى گرێیە.

 اتکردنەوەى وشە لە ناوەڕاستى هەردوو نیوە دێڕەکە وەک:پ -٧

بەکارهێنانى دوو وشەى سادە یان ناسادە لە ناوەڕاستى هەردوو نیوە دێڕەکە، 

شاعيران پەیڕەویان کردووە. بێگومان  يە كەجۆرێکى ترى هونەرى پاتکردنەوەیە

  ەی))هێدی(ش لە بەکارهێنانى ئەم جۆرە هونەرە بێ بەش نەبووە و بەڕێژ 

 :بەکاریهێناوە. بۆ نموونە لە هۆنراوەى )چاوەڕێ(دا دەڵێت %(  ٢١,٤٤

 ڕازى  من  ون ناکرێ  تازە  هەتا دیدەم هەیە

 (٤٠٩ :)هێدى       کار لە حاشا دەرچوە دیدە ئەوەندەى نەم هەیە 

 وشەى )دیدە( پاتبووەتەوە. ەكەداناوەڕاستى هەردوو نیوە دێڕ لە لێرەدا دەبینين 

 

 نەوە بە هۆى ئامراز:پاتکرد -٨

ئەمەش جۆرێکى ترى هونەرى پاتکردنەوەیە، کە بەهۆى ئامرازەوە دوو شەى 

 بۆ نموونە:  %( ١١,١١)  وەک یەک پاتدەبێتەوە، ڕێژەى بەکارهێنانى

 ست بە دەست و زار بە زارەکە د

 (٣٣١)هێدى، ئاوێنە شکاو:                  بڕوا پڕکا شار و بازاڕ  

 بە هۆى وشەوە:پاتکردنەوە  -٩

لەم جۆرە پاتبوونەوەیە، وشە پاتبووەکان وشەیەک دەکەوێتە نێوانیان، 

%( بۆ ٠٣,٨٧شاعيریش تا ڕادەیەک ئەم جۆرەى بەکارهێاوە، ڕێژەکەى  ) 

 نموونە:

 سەر ناباتە سەر لاپەڕێ 

 (٣٣٠) هێدى، ئاوێنە شکاو:                 لەڕەگى شیعریش دەگەڕێ 

دووجار وشەى )سەر( هاتووە. يەكەميان ناوە و لە نيوە دێڕى يەكەمدا 

 مەبەست لێى سەرى مرۆڤ، دووەميشيان ئاوەڵكارى شوێنييە.

 لە ئاستى ستوونى: پاتبوونەوە -ب 

، كە هەر س ێ پاتکرنەوە لەم ئاستەدا زیاتر )وشە، گرێ، ڕستە( دەگرێتەوە

ەكەش ى ڕێژەى بەکارهێنانئاستەكە لە شيعرەكانى هێديدا بەكارهاتوون و 

 (.%٠٦,٢٩) دەگاتە

 پاتکردنەوەى وشە: -١

واتا پاتکردنەوەى وشەیە، شاعير وشەکە بە شێوەى پچڕ پچڕ لەئاستى 

ستوونى لە دێڕە شیعرەکەدا دەخاتە ڕوو. هێدیش پاتكردنەوەى وشەى 

%(، لە شیعرەکانیدا بەکارهێناوە. بۆ  ٦١,٥٣لەئاستى ستوونى بە ڕێژەى )

 نموونە:

 بێلەوێ تاکە تۆش چاوت لەوى 

 لە پارێز بردن و هات و هەوى بێ

 لەوێ نى تۆ لەکاتى شەونخوندا

 لە نێو ئاگر و بڵێسەى ڕۆژى ڕووندا

 لەوێ نى  تۆ  هەتا  هاوار  بکا لێت

 (١٥١)هێدى:          برا پێشمەرگەکەى دڵسۆزى  هاورێت

ئەگەر سەیرى هۆنراوەکە بکەین.، دەبینين وشەى )لەوێ( بە شێوەیەکى پچڕ 

ئاستى ستوونیدا پاتبووەتەوە. ئەمەش جۆرێکە لە شێوازى شاعير کە پچڕ لە 

 بەم شێوەیە وشەى )لەوێ(ى بۆ چەند جارێک پاتکردووەتەوە .

هەندێ جاریش لە غەزەلێک یان چيرۆکە شیعرێکدا، وشەیەک لە ئاستى 

، وەكو لەم نموونەيەى خوارەوە كە لە دەبێتەوەستوونیدا لە چەند دێڕێک پات 

 ەرچاومان دەكەوێت:يدا بلاى هێد

 هات و هێناى  بۆنى  بەهار        هەموو جێى هەر کردە بەهار

 هات و هەزار  فەخر   پێوە        پێى  نا   کوردستانى   نوێوە

 هات  و  هاتنى  وەک  هەتاو       ناوەندیەک  و  پرشنگ و بڵاو

 هات  و  هاتنێکى    ئەوتۆ          نەى هێشت خەم داگرم ئەوڕۆ

 منى  خستە  گڕ و گاڵ        وەزمانى   هێنام   وەک  مناڵ  هات

 (٣٥٣ :)هێدىهات و واى گرت دەوروبەرم       هەواى   زۆزان  کەوتە  سەرم     

( ٤لە هۆنراوەى )نەورۆز(یشدا، وشەى )پەرچەم(ى بە شێوەیەکى ستوونى )

جار پاتکردووەتەوە.  ئەمەش بە مەبەستى دەرخستنى وێنەى جۆراوجۆرى 

 وشەکە.

 پەرچەمى  شۆڕش  خەڵاتى   ئێمەیە   هێناوی یە

 پەرچەمێک  بۆ  ناحەزى  ئەو خاکە  چقڵى چاوییە

 پەرچەمێک تا تۆ بڵێى ڕەنگین و بەرز و ڕێک و پێک

 (٣٠٥ :)هێدىپەرچەمێکى  وا  کە  قوربانى  نەبێ  شەرمە  گەلێک       

ە لە یاریکردن بە بەکارهێنانى وشەى )پەرچم(  لە ئاستى ستوونیدا،  جۆرێک

وشە و شێواز و توانا و لێهاتوويى شاعيرە، لە هەمان کاتیشدا، توانیویەتى بە 

پاتبوونەوەى یەک وشە وێنەى جیاواز دروستبکات، وشەى )پەرچەم(، لە نیوە 

دێڕى یەکەمى دێڕى یەکەم و لە نیوە دێڕى دووەمى دێڕى دووەم )گرێى ناوى( 

نیوە دێڕى دووەمى دێڕى یەکەم و نیوە دێڕى دروستکردووە و  ئەرکى نیهادە، لە 

 یەکەمى دێڕى دووەم )ناوە( ئەرکە نیهادە.

 

 پاتبوونەوەى ڕستە: -٢

هەندێ جار )هێدى( هونەرى پاتکردنەوە لە )گرێ(ش تێپەڕاندووە. ڕستەیەک یا 

دێڕ و نیوە دێڕى لە شیعرەکەدا پاتکردووەەتەوە. ڕێژەى بەکارهێنانى ئەم جۆرە 

 بۆ نموونە:%(.  ٣٤,٦١پاتكردنەوەيە دەگاتە ) 

 وەرە بۆم بڵێ بەدەنگێکى خۆش     وەرە منیان کوشت پەژارە و پەرۆش

 ەى پایزان درەنگ      گەڵاڕێزانى  ئێوارەى  کەم ڕەنگبەندى پایز 

 خۆ کۆکردنەوەى زەردى ڕەنگ پەریو     بازە بەرانى  هەتاو  بۆ  نەدیو

 وەرە بۆم بڵێ ئەوڕۆ هەر ئەوڕۆ      سەرى من گەرم و گراوى نامۆ

 سوارۆى بەتەنێ ى هیواى لاوان        گەلۆى ئوستورەى فەرهەنگى باوان

وەرە بۆم بڵێ و چش کە لەخەمێ       وەک شەمزین بەندم بۆ باوێ شەمێ   

 (٣٤٠:)هێدى

لەم شیعرەدا ڕستەى )وەرە بۆم بڵێ(ى بە شێوەیەکى جوان و سەرنجڕاکێش 

زیاتر لە جارێک پاتکردووەتەوە. ئەمەش وا لەخوێنەر دەکات دواى هەموو )وەرە 

 .چاوەرێى گوزارشت و وێنەى نوێ بکات يەكبۆم بڵێ(

 :پاتکردنەوەى دێڕە شیعر -٣

ئەمەش بە یەکێک لەپێکهاتەکانى  پاتکردنەوە دادەنرێت. کە بریتییە لە 

ئەم جۆرە تەنيا لە يەك شيعرێكدا  پاتکردنەوەى دێڕ، شاعير تەنها لە

، لە کۆتایى هەر کۆپلەیەکى %(03,٨٤ڕێژەکەى )كە ى بەکارهێناوە يەپاتکردنەوە

 ئەويشستکارى وەکو خۆى پاتکردووەتەوە. دێڕە شعرێکى بەبێ دە داشیعرەکە

 دەڵێت : ە كەشیعرى )بۆ براکەم(

 وێنەکەت   دەرمانى   سەر  جەرگى   بریندارى   منە

 وەختێ   دڵتەنگى   بەبێ  تۆ  هەر   ئەوە  یارى  منە

 دیتنى    ڕووناکى   بۆ   دوو   چاوى  جۆبارى  منە

 منە تاکو   لێت   دوورم   عەزیزم   شیوەنت  کارى 

 چاوەکانم  بەسیە غوربەت بێرەوە

 چۆن بژیم من؟ تۆ لوێ من لێرەوە

 نامە سەر دوو چاوى تەڕ وێنەت ئەدوێ لە دوى ماچکردنى

 سەر   دڵى   شێواى   خۆمە   جێ ى   لە پاش   هەڵگرتنى

 شەمعى   ڕووت    بۆ   من   حەیاتى   باقیە   هەڵ کردنى

 حەستەمە     لابردنى وا    لەدڵ    هاڵاوى      بەخوا     

 چاوەکانم  بەسیە غوربەت بێرەوە

 (١٨٦- ١٨٥)هێدى: چۆن بژیم من؟ تۆ لوێ من لێرەوە        

پاتکردنەوە ئەم دێر شیعرە، پەیوەندى بە باروودۆخى دەروونى  شاعيرەوەیە، بە 

 هۆى دوورى براکەى لە غوربەت و بيرکردنى هەستى خۆشەویستى بۆ دەبریوە.

وشە و ڕستەى پاتبوو، بە هەموو جۆرەکانیانەوە بە شێوەى سەرجەم ئەو 

(  جار پاتبوونەتەوە، کە ٤١٣ئاسۆیى و ستوونى لە شیعرەکانى )هێدی(دا )

، وەک لەم ييە( جاریش بە شێوەى ستوون٢٦(يان بە شێوەى ئاسۆیى و )٣٨٧)

 خشتەیەى خوارەوە دیاریکراوە.

 جۆرى پاتبوونەوە  ژمارەى بەکارهێنان          ڕێژەى سەدى       

  لە ئاستى ستوونى -أ ٢٦          %  ٠٦,٢٩    

  پاتکردنەوەى وشە ١٦        %   ٦١,٥٣    

  پاتکردنەوەى ڕستە ٩        %   ٣٤,٦١    

  پاتکردنەوەى دێڕە شیعر  ١        %   ٠٣,٨٤   

 

 

 پاتبوونەوە لە ئاستى ئاسۆیى و ستوونى  ٤١٣        

 جۆرى پاتبوونەوە     ژمارەى بەکارهێنان ڕێژەى  سەدى            

  لەئاستى ئاسۆیى       -أ ٣٨٧         %   ٩٣,٧٠     

 -١ دێڕى یەکەم و دووەمپاتکردنەوەى وشە لە سەرەتایى نیوە  ٦٤           % ١٦,٥       

 -٢ پاتکردنەوەى وشە لە سەرەتا و کۆتایى نیوە دێڕى یەکەم  ٨            %   ٠٢,٦        

پاتکردنەوەى وشە لەکۆتایى نیوە دێڕى یەکەم و سەرەتاى نیوە دێڕى  ٢١           %   ٠٥,٦٨     

 دووەم

٣- 

سەرەتاى نیوە دێڕى یەکەم و کۆتایى نیوە دێڕى پاتکردنەوەى وشە لە  ٥           %  ٠١,٢٩     

 دووەم

٤- 

پاتکردنەوەى ئەو وشانەى کە خۆیان لە دوو بەش ى وەک یەک پاتکراو  ٦٥          %   ١٦,٧٩     

 پێکهاتوون

٥- 

 -٦ پاتبونەوەى وشە لەکۆتایى نیوە دێڕى یەکەم و دووەم ٨٣           %   ٢١,٤٤     

 -٧ پاتکردنەوەى وشە لە ناوەڕاستى هەردوو نیوە دێڕەکە     ٨٣            %   ٢١,٤٤     

 -٨ پاتکردنەوە بەهۆى ئامراز ٤٣         %   ١١,١١     

 -٩ پاتکردنەوە بەهۆى وشەوە ١٥         %  ٠٣,٨٧    

 ەكانئەنجام

 ئەنجامانەى خوارەوە: بەم کەیشتين دالە کۆتایى توێژینەوەکە

كە خۆى وەكو  لە هونەرەكانى جوانكارييدا، )هێدى( هەرس ێ هونەرى )رەگەزدۆزى، دژيەك، پاتكردنەوە(ى بەكارهێناوە و لە هەرسێكيشياندا ئەوەى پيشانداوە .1

 كى تايبەت و شيعريى بەرزى هەبێت.شاعيرێك شارەزاييەكى باش ى لە هونەرەكانى رەوانبێژييدا هەبووە و ئەمەش وايكردووە كە زمانێ

 لە هونەرەكانى رەگەزدۆزييدا، )هێدى( زياتر لە جۆرى رەگەزدۆزى ناتەواوى بەكارهێناوە. .2

 لە دژيەكيشدا زياتر لە جۆرى دژيەكى ئەرێى بەكارهێناوە رێژەى دژيەكى نەرێ بە بەراورد بە دژيەكى ئەرێ زۆر كەمە. .3

 تكردنەوەى لە ئاستى ئاسۆييدا بەكارهێناوە تاوەكو ئاستى ستوونى.لە هونەرەكانى پاتكردنەوەشدا، زياتر پا .4

 

 سەرچاوەکان

 بە زمانى کوردى:

 کتێب:  

 وانکارى(، چاپى یەکەم. چاپخانەى نارین، هەولێر.ج -وونبێژى ڕ  -(، بەهارى ڕەوانبێژى )واتاناس ى ٢٠١٣گەردى، مصطفى و ئەحمەد، موحسين، )  .1

 جوانکارى شیعرى کلاسیکى کوردى، چاپى یەکەم، چاپخانەى هێڤى، هەولێر.(، ٢٠١٢عەبدوڵڵە، ئیدریس، ) .2

 دەزگاى چاپ و پەخش ى سەردەم، سلێمانى. -(، دیلان و تاقیکردنەوەى شیعرى، چاپى یەکەم  ٢٠٠٧عەلى، دڵشاد، )د.(، )  .3

 ، هەولێر.ڵ، چاپى دوووەم،   چاپخانەى زانکۆى سەلاحەدینياکاروانى خە ،(١٩٩٧) هێدى، خالیدى حیسامى،  .4

 

 گۆڤار:

 ، مەهاباد.١٠٤ –(، جیناس لە پانتایى دیوانى وەفایى دا، گۆڤارى مەهاباد،  ساڵى نۆهەم، ژمارە  ١٣٨٨بابایى،  ئیبراهیم، )  .5

کوردى، پەروەردە، بەش ى  –(،  پاتکردنەوە لە شیعرى )سەدان ساڵەى(ى عەبدوڵڵا پەشێودا، زانکۆى سۆران  ٢٠٢٠خۆشناو، سەرباس مەجید  )م.ى(، )  .6

 .١ژمارە،  –(ى ٣گۆڤارى توێژەر، بەرگى )

 (، هونەرى ڕەگەزدۆزى لە شیعرەکانى خادیمدا، گۆڤارى زانکۆى کۆیە.٢٠١٧صابر، شادان شکر، ) .7

 (.٤( ژمارە ) ٦(، دژواتا لە شیعرى کوردیدا )دیوانى قانیع( بە نموونە ، گۆڤارى زانکۆى گەرمیان، خولى ) ٢٠١٩قادر، دیلمان أحمد و فرج، تریفە محمد، )  .8

 

 نامەى ئەکادیمى:

 (، بنیاتى هونەرى لە شیعرەکانى فەرەیدون عبدول بەرزنجى، نامەى ماستەر، کۆليژى زمان، زانکۆى سلێمانى.٢٠١٠ئەحمەد، کەژاڵ حەمە ئەمين، ) .9

 حەدین، هەولێر.ڵا پەروەردە، زانکۆى سە (، هونەرەکانى جوانکارى لە شیعرەکانى عەونى دا، نامەى ماستەر، کۆليژى  ٢٠١٢جامى، بەهار عبدالجبار، )  .10

زمان، فاکەڵتى زانستە  سكوڵى(، ليریکى گۆران لە ڕوانگەى بونیادگەریى کراوە و تەواوکارانەوە، نامەى ماستەر، ٢٠١٧مەعروف، هەرێم عوسمان، )  .11

 مرۆڤایەتییەکان، زانکۆى سلێمانى.

 

 

 بە زمانى عەرەبى:

 الأضداد،  القاهرة.(،  كتاب ١٩٩١السجستانى، لأبى حاتم ، ) .12

 ، دار أبى قراقر للطباعە والنشر.١(، من جمالیات ایقاع الشعر العربى، ط ٢٠٠٢کندنى، عبدالرحیم ) الدکتور(، ) .13

 مصر.  –(، البلاغة اليسرة، دار ابن الجوزى، طبعة الاولى، للنشروالتوزيع القاهرة ٢٠١٢قاسم، جمال ابراهيم، ) .14

، دار الکتب العلمیە، ١(، العمدة فى محاسن الشعر و آدابه و نقده، تح: د. مفيد محمد قميحة، ط ١٩٨٣إلأذي بن رشيق، )القيرواني، أبو علي الحسن بن  .15

 بيروت.

 الى فهم أشعار العرب وصناعتها، دار الفكر، بيروت.(، المرشد ١٩٧٠المجذوب، عبداللە طیب ) .16

 

 بەزمانى فارس ى : 

 تابش، تهران. –ازە بە بەدیع، چاپ سوم، چاپخانە (، نگاهى ت١٣٨٦سيروس، شمیسا )دکتر( ) .17

 ملخص البحث

حت و الموسيقى، و وسيلة مثلما نرى أن لكل فن من الفنون الجميلة وسيلتها الخاصة بها، فوسيلة الرسم على سبيل المثال هي اللون، و الرخام و الصوت وسيلتان للن

 و يبدع فیها، لابد أن يكون على دراية كامالأدب هي اللغة. إذن يمكننا القول بأن الأدب هو 
ً
لة استخدام فني للغة. وحتى يتسنى للشاعر أن يستخدم اللغة استخداما فنيا

ل ما المقابيصال رسالته الى الطرف بالفنون البلاغية. لا شك ان البلاغة و الفصاحة أمر ضروري لكل فرد، فبالإضافة الى كل المعلومات و الثقافة التي يمتلكها، لا يمكنه إ

 لم يكن بإمكانه أن يتكلم و يكتب بلغة بليغة و فصيحة. هذا بالنسبة لأي شخص عادي، فما بالك إذا كان الشخص شاعرا؟

غة، حضيت ء مهم من البلا من الفنون البلاغية التي تحض ى بإهتمام الشعراء و من خلالها يعبرون عن إبداعاتهم و مستواهم الفني العالي، هو فن البديع. فالبديع جز

ن الشعراء يجدون فيه بإهتمام كبير من جانب المختصين و الشعراء، و يحتل مساحة واسعة في أشعار الشعراء مقارنة بالفنون البلاغية الاخرى، و يعزى ذلك الى أ

ن رئيسين و هما )البديع اللفظي و البديع المعنوي( و هذاالجماليات الادبية، بالإضافة الى دوره في تكوين الموسيقى الداخلية للنص الشعري. و يتكون البديع من قسمين 

واضح في تكوين الموسيقى  القسمان لهما صلة مباشرة برؤية الشعراء ما يجعلهم ان يبحثوا عن المفردات و الجمل التي مكنهم من خلق صور فنية، ومن جانب آخر له دور 

 أكثر.فهذا يساهم في ايجاد البدائع الفنية. لذلك نرى أن البديع قد تأخذ مكانة واسعة في دوواين الشعراء اكثر  الخارجية و الداخلية للمفردات و التكرار المتعدد لها، كل

 

 :  البديع، الجناس، التضاد، التكرار الكلمات المفاتيح

 Abstract

   Since each of the fine arts has its own material for 

example, color is the material of painting, motion is the 

material of dancing, rock is the material plastic art, and 

the material of music is sound. The material of literature 

is language. Thus, we can say that the literature is an 

artistic use of the language. To enable the poets to use the 

language in an artistic way and to invent in it, they must 

have enough acquaintance in the rhetoric arts. Rhetoric 

and fluency in languages are important for everyone. 

Because besides his information and cultural level he 

has, if he does not have the capability of speaking 

fluently and writing then certainly, he cannot deliver his 

message to his opposite. Hence if this is the scenario for 

an ordinary person, then assume how much is it 

important for a poet? 

   The art of the beautification is one of the rhetoric arts 

which has a valuable concern by the poets where they 

can invent and show their high artistic level. Thus, the 

beautification is an important of rhetoric and has been 

given more concerns by the poets. It is one of the arts 

which has occupied a large area in the poets’ diwans and 

has given special importance in compared to the other 

arts since the poets find the literary beautification in this 

art, and it is has a good aspect in the internal music of the 

poets’ poems. The beautification art consists of two 

major part which are the beautification of wording and 

expression, these are in direct relation to the poets’ view, 

and make them to look for the words and sentences to 

enable them to introduce a beautiful artistic image to the 

world of poetry. In another hand, the internal and 

external music of the words and their multi occurrences 

in repetition and narration lead the appearance of the 

artistic beautification. For this reason we can see that the 

stature of this art has increased considerably in the poets’ 

diwans. 

